
Konsèy sou Pwogram Ekite yo 
Egzamine pa Komisyon an: jen 2020 

Objektif 
Objektif konsèy amande sa yo se ede moun ki gen enterè yo konprann avantaj Komisyon 
Kontwòl Kanabis la (Komisyon) ki la dirèkteman pou moun ki afekte yon fason 
dispwopòsyonèl (yo rele Pwogram Ekite Sosyal), pou biznis ki bay otonomi ekonomik a moun 
ki afekte dispwopòsyonèlman (ke yo rele Priyorite Otononomizasyon Ekonomik), epi pou 
biznis ki pou minorite, biznis ki pou fanm ak veteran. Kounye a, avantaj sa yo aplike pou 
aplikan ak titilè lisans pou granmoun itilize sèlman. 

Konsèy sa yo pa konsèy jiridik. Si w gen kesyon legal ki gen rapò ak pwogram sa yo, nou 
ankouraje w konsilte yon avoka. Nou ankouraje w tou pou w enskri nan lis notifikasyon jeneral 
komisyon an ak bilten Pwogram Ekite Sosyal la isit la  si ou ta renmen jwenn mizajou yo. 

Apèsi ak Baz Jiridik 

Pwogram Ekite Sosyal 
 Pwogram Ekite Sosyal  (PES) la se yon pwogram asistans teknik ak fòmasyon gratis nan tout 
eta a ki bay edikasyon, fòmasyon ki baze sou konpetans, zouti, ak benefis lisans pou siksè nan 
endistri kanabis pou moun ki pi afekte nan Lagè kont Dwòg la, entèdiksyon marigwana, epi 
arestasyon ak anprizònman dispwopòsyone. Pwogram nan, ki pa yon lisans oswa yon kalite 
lisans, fèt pou bay patisipan yo zouti ak fòmasyon ki nesesè pou aplike epi jwenn yon lisans ak 
fòmasyon ki baze sou konpetans pou travay nan endistri a. Konplete pwogram nan pa garanti 
lisans. Pwogram nan soti nan egzijans pou Komisyon an asire ke moun nan kominote yo ki te 
afekte yon fason dispwopòsyonèl pa aplikasyon lwa sou marigwana yo enkli nan nouvo endistri 
marigwana legal la, dapre paragraf St. 2017, c.55. 

Priyorite Otonomizasyon Ekonomik 
Separe de egzijans pou enkli moun ki afekte yon fason dispwopòsyonèl, paragraf St. 2017, c. 55 
la te egzije tou pou Komisyon an bay priyorite revizyon ak desizyon sou lisans pou “aplikan k 
ap chèche lisans pou vann an detay, fabrike oswa kiltive e ki te kapab demontre eksperyans nan 
– oswa pratik biznis ki ankouraje – otonomizasyon ekonomik nan kominote ki afekte yon fason
dispwopòsyonèl yo.” Lwa a te egzije Komisyon an pou "idantifye tout aplikasyon ki sijè a
priyorizasyon . . . ke yo te soumèt ant 1ye avril 2018 ak 15 avril 2018 epi bay oswa refize
aplikasyon sa yo anvan yo egzamine nenpòt lòt aplikasyon pou lisans.” Dapre dispozisyon sa yo,
Komisyon an te kreye yon pwosesis aplikasyon pou sètifye aplikan ki te aplike avèk siksè

pandan peryòd sa a kòm Aplikan Priyoritè Sètifye pou Otonomizasyon Ekonomik  . Anplis de 
revizyon priyoritè lalwa egzije, Komisyon an te chwazi pou mete plizyè avantaj adisyonèl 
disponib pou 122 aplikan sètifye sa yo. 

 
Biznis ki pou minorite yo, fanm yo ak pou veteran yo 
Dapre paragraf St. 2017, c. 55, Komisyon an oblije swiv ak pouswiv patisipasyon enpòtan 
minorite, fanm, ak biznis veteran yo. Ansanm ak lòt kalite biznis yo, biznis sètifye ki pou 
minorite, fanm ak veteran yo kalifye pou tretman akselere aplikasyon lisans yo. 

 
Pou plis enfòmasyon sou lisans, revizyon priyoritè, ak revizyon akselere, tanpri konsilte Konsèy 
sou Lisans Komisyon an. 

 
Kijan pou Aplike epi kenbe kalifikasyon 

 
Pwogram Ekite Sosyal 
PES la konsantre sou moun ki pi afekte pa Lagè kont Dwòg la, entèdiksyon marigwana, 
arestasyon dispwopòsyone ak anprizònman, epi li bay edikasyon ak antre nan kat domèn: 
antreprenarya, devlopman mendèv nan nivo antre ak jesyon, ak sipò oksilyè pou. biznis yo. 
Chemen sa yo fèt dapre enterè espesifik yon aplikan nan endistri kanabis la, konpetans aktyèl yo, 
ak rezilta yo ap chèche nan pwogram nan. 

 
Aplikan yo kalifye pou PES la si yo demontre omwen youn nan kritè sa yo: 

 
• Revni aplikan an pa depase 400% nan Revni Medyàn Zòn nan  epi rezidans nan yon Zòn 

Enpak dispwopòsyone, jan Komisyon an defini l, pandan omwen senk nan 10 ane ki pase yo; 
• Rezidans aplikan an nan Massachusetts pandan omwen 12 dènye mwa yo ak yon 

kondanasyon oswa an kontinyasyon san konklizyon pou vyolasyon MGL c. 94C dapre 
MGL c. 94C oswa yon kondanasyon ekivalan nan lòt jiridiksyon; oswa 

• Rezidans aplikan an nan Massachusetts pandan omwen 12 dènye mwa yo ak prèv ke moun 
nan te swa marye oswa li se pitit yon moun ki te kondane oswa an kontinyasyon san yon 
konklizyon pou vyolasyon MGL c. 94C oswa yon kondanasyon ekivalan nan lòt 
jiridiksyon. 

 
Vandè ki seleksyone yo bay fòmasyon pwofesyonèl ak sèvis asistans teknik pou sipòte 
patisipan PES yo nan kad yon pwosesis akizisyon eta a. Anplwaye Komisyon an te egzamine 
soumisyon yo an plizyè faz epi yo te bay nòt yo dapre: kad kourikoulòm; eksperyans travay ak 
minorite, veteran, fanm, fèmye, oswa lòt kominote ki afekte yon fason dispwopòsyonèl; 
eksperyans nan devlope kontni dijital; yon kalandriye rezilta ak bidjè. Apre sa, Komisyon an 
te antre nan yon Akò Kad ak machann yo seleksyone pou bay fòmasyon ak asistans teknik. 

https://mass-cannabis-control.com/5619-2/
https://mass-cannabis-control.com/wp-content/uploads/2020/02/02.25.2020_Guidance_Document_Licensure.pdf
https://mass-cannabis-control.com/wp-content/uploads/2020/02/AMI_by_Town_2.24.20.pdf
https://mass-cannabis-control.com/wp-content/uploads/2018/04/05.13.20_Guidance_Identifying_Areas_of_Disproportionate_Impact.pdf
https://mass-cannabis-control.com/wp-content/uploads/2018/04/05.13.20_Guidance_Identifying_Areas_of_Disproportionate_Impact.pdf

Aplikasyon PES la aksesib dijitalman atravè Pòtal Endistri Kanabis Massachusetts  (MasCIP). 
Premye gwoup Pwogram Ekite Sosyal la te konplete pwogram nan nan mwa avril 2020, epi 
dat limit aplikasyon pou yo konsidere pou dezyèm gwoup la se te 1ye me 2020. 

 
Pou resevwa mizajou sou dat limit aplikasyon pou konsidere pou twazyèm kòwòt la, abòne w 
nan bilten PES la isit la, gade reyinyon Komisyon an, oswa swiv Komisyon an sou medya sosyal 
(gade lyen yo isit la). 

 

Resous sa yo disponib sou paj Pwogram Ekite Komisyon an: 
 

• Tras Pwogram nan ak Konsèy Itil pou Aplikasyon 
• Kesyon yo Poze Souvan (mas 2020) 
• Apèsi sou Aplikasyon pou Pwogram Ekite Sosyal la 
• Leson patikilye: Kijan pou w enskri pou MassCIP 
• Apèsi sou Kritè Kalifikasyon yo  
• Kijan pou Aplike Dapre kalifikasyon 1 
• Kijan pou Aplike Dapre Kalifikasyon 2 ak 3 
• Klinik Wèbina: Aplike pou Pwogram Ekite Sosyal pou Aplikasyon ki Relouvri yo (Me 

2020) 
• Konsèy sou Zòn ki gen Enpak Dispwopòsyone 
• Konsèy sou Limit Revni 
• Konsèy sou Ekite Minisipal 

 

Pou gen aksè nan asistans teknik ak fòmasyon PES la, yon patisipan dwe deziyen kòm yon 
patisipan PES pa Komisyon an, si li satisfè kritè kalifikasyon yo. 

 
Pou plis detay sou kenbe kalifikasyon pou patisipe nan PES la, tanpri konsilte Komisyon an 
nan Equity@CCCMass.com  pou enfòmasyon sou tras pwogram espesifik ou a. 

 

Priyorite Otonomizasyon Ekonomik 
Jan lalwa mande l la, Komisyon an te idantifye tout aplikasyon ki kalifye pou Revizyon 
Priyoritè pou Otonomizasyon Ekonomik ant 1ye avril 2018 ak 15 avril 2018. Yo p ap aksepte 
aplikasyon pou Revizyon Priyoritè Otonomizasyon Ekonomik. 
Aplikan yo te sètifye kòm Aplikan Priyoritè pou Otonomizasyon Ekonomik si moun oswa 
gwoup moun ki te aplike yo te satisfè twa nan sis kritè sa yo: 

 
• Majorite pwopriyete se pou moun ki te viv nan zòn ki gen enpak dispwopòsyone yo 

pandan 5 nan 10 dènye ane yo; 
• Majorite pwopriyetè yo te kenbe youn oswa plizyè pozisyon anvan kote popilasyon 

prensipal yo te sèvi a te afekte yon fason dispwopòsyonèl, oswa kote responsablite 
prensipal yo te enkli edikasyon ekonomik, pwovizyon resous oswa otonomizasyon pou 
moun oswa kominote ki te afekte yon fason dispwopòsyonèl; 

https://www.massciportal.com/login-register
https://mass-cannabis-control.com/subscribe/
https://mass-cannabis-control.com/contact/
https://mass-cannabis-control.com/equityprograms/
https://mass-cannabis-control.com/wp-content/uploads/2020/03/032420_FAQ_SEP_Program_Updates.pdf
https://mass-cannabis-control.com/wp-content/uploads/2018/12/Social-Equity-Program-Application-Preview.pdf
https://mass-cannabis-control.com/masscip-tutorials/
https://mass-cannabis-control.com/wp-content/uploads/2020/02/Eligibility_Requirements_2.24.20.pdf
https://mass-cannabis-control.com/wp-content/uploads/2020/02/Applying_Under_SEP_Qualification_1.pdf
https://mass-cannabis-control.com/wp-content/uploads/2020/02/Applying_Under_SEP_Qualifications-2_3.pdf
https://vimeo.com/418452254
https://mass-cannabis-control.com/wp-content/uploads/2018/04/05.13.20_Guidance_Identifying_Areas_of_Disproportionate_Impact.pdf
https://mass-cannabis-control.com/wp-content/uploads/2020/02/AMI_by_Town_2.24.20.pdf
https://mass-cannabis-control.com/wp-content/uploads/2018/11/Municipal-Equity-Guidance-August-22-1.pdf
mailto:Equity@CCCMass.com

• Majorite pwopriyetè yo se moun ki desandan Nwa, Afriken Ameriken, Panyòl, oswa 
Latino; 

• Omwen 51% nan anplwaye/sous-tretan aktyèl yo abite nan zòn ki gen enpak 
dispwopòsyone epi yo pral ogmante a 75% nan premye jou biznis la; 

• Omwen 51% nan anplwaye oswa sou-tretan yo gen CORI (kazye jidisyè) ki gen rapò ak 
dwòg, men otreman yo ka travay legalman nan yon antrepriz ki gen rapò ak kanabis; 

• Pwopriyetè yo ka demontre yo te gen eksperyans siyifikatif oswa pratik biznis ki fè 
pwomosyon otonomizasyon ekonomik nan zòn ki gen enpak dispwopòsyone. 

 
Pou rete kalifyepou Revizyon Priyoritè ak nenpòt lòt avantaj ki baze sou sitiyasyon Revizyon 
Priyoritè pou Otonomizasyon Ekonomik, yon aplikan oswa yon titilè lisans dwe kontinye 
posede oswa kontwole a plis 50% pa yon moun oswa yon gwoup moun ki satisfè twa nan sis 
kritè yo. Si yo pa satisfè kalifikasyon yo ankò, aplikan an oswa titilè lisans lan pa konsidere 
kòm yon Aplikan Priyoritè pou Otonomizasyon Ekonomik ankò epi li pa kalifye ankò pou 
avantaj ki konsène yo. Chanjman pwopriyetè oswa kontwòl ki anrapò ak Revizyon Priyoritè 
pou Otonomizasyon Ekonomik yo gouvène pa 935 CMR 500.104(1)(b)(3), ki di: 

 

Lè yon aplikan Priyoritè pou Otonomizasyon Ekonomik sètifye ap chèche apwobasyon 
Komisyon an pou yon chanjman nan pwopriyetè oswa kontwòl, aplikan an dwe swiv pwosesis 
apwobasyon ki bay nan paragraf 935 CMR 500.104 anvan yo fè yon chanjman pwopriyetè 
oswa kontwòl. 

a. Pou kenbe estati li kòm yon Aplikan Priyoritè pou Otonomizasyon Ekonomik, 
Aplikan Priyoritè Ekonomik la, lè l ap soumèt aplikasyon l, li dwe demontre ke li 
kontinye kalifye kòm yon Aplikan Priyoritè pou Otonomizsyon Ekonomik, jan sa 
defini nan paragraf 935 CMR 500.002. 

b. Lè li resevwa avi ak yon demann pou apwobasyon dapre 935 CMR 500.104, 
Komisyon an pral revize yon lòt kalifikasyon aplikan an pou estati sètifikasyon 
otonomizasyon ekonomik. 

c. Si kalifikasyon yo pa satisfè ankò apre chanjman ki apwouve a, aplikan an p ap 
sètifye ankò kòm yon Aplikan Priyoritè pou OtonnomizasyonEkonomik epi li p ap 
resevwa okenn avantaj ankò ki soti nan deziyasyon sa a. 

d. Aplikan an ka toujou chèche apwobasyon pou yon chanjman pwopriyetè oswa kontwòl. 
 
Biznis ki pou minorite yo, fanm yo ak pou veteran yo 
Avantaj pou biznis ki pou minorite, fanm ak veteran yo  baze sou sètifikasyon pa Biwo Divèsite 
Founisè Massachusetts la. Jan sa endike nan Konsèy Komisyon an sou livrezon lisans la,  biznis 
ki pou yon minorite, biznis ki pou fanm, ak/oswa biznis ki pou yon veteran dwe divilge 
deziyasyon sa a nan aplikasyon lisans yo epi swa (1) yo sètifye kòm kalite biznis espesifik bò 
kote Biwo Divèsite Founisè a oswa (2) yo enskri pou klas biznis obligatwa Biwo Divèsite 
Founisè a epi ranpli ak telechaje  Afidavi Revizyon Akselere a nan aplikasyon lisans yo. 
Sètifikasyon kòm biznis ki pou yon minorite, biznis ki pou fanm, ak/oswa biznis ki pou veteran 
pa Biwo Divèsite Founisè a pral egzijib anvan yo jwenn yon lisans definitif. Ou ka jwenn plis 
enfòmasyon konsènan jwenn sètifikasyon nan Biwo Divèsite Founisè a isit la. 

https://mass-cannabis-control.com/wp-content/uploads/2019/11/Fall_2019_Adult_Regs_500.pdf
https://mass-cannabis-control.com/wp-content/uploads/2020/02/02.25.2020_Guidance_Document_Licensure.pdf
https://www.mass.gov/supplier-diversity-office


5  

Avantaj yo 
 

• Kapasite eksklizif pou aplike pou sèten kalite lisans 
 
Pandan omwen de ane, Apwobasyon Livrezon pou mikwo-antrepriz epi Lisans Livrezon 
Sèlman pral limite eksklizivman a biznis ki kontwole pa Kandida Priyoritè pou Otonomizasyon 
Ekonomik Sètifye oswa patisipan nan PES yo; epi pwopriyete a konpoze an majorite ak moun 
sa yo. Komisyon an ka vote pou pwolonje peryòd sa a si objektif peryòd eksklizivite a –  pou fè 
pwomosyon ak ankouraje patisipasyon total nan endistri marigwana reglemante a de moun nan 
kominote yo ki te deja afekte yon fason dispwopòsyonèl pa entèdiksyon marigwana ak 
aplikasyon lalwa. 
– pa te reyalize. Dispozisyon sa yo ap aplikab tou pou Lisans Konsomasyon Sosyal lè yo vin 
disponib. Pou plis enfòmasyon sou dispozisyon eksklizivite sa yo, gade 935 CMR 
500.050(10)(b). 

 
• Pa gen frè aplikasyon pou aplikasyon pou lisans 
• 50% rediksyon nan frè lisans anyèl 
• Pa gen frè pwogram Metrc chak mwa 

 
Tout Aplikan Priyoritè Sètifye pou Otonomizasyon Ekonomik yo ak patisipan PES yo kalifye pou 
resevwa avantaj ki anwo yo, ki fèt pou diminye obstak pou antre nan endistri marigwana pou adilt 
yo itilize. 

 
Pou resevwa anilasyon frè yo ak rabè pi wo anatanke Aplikan Priyoritè Otonomizasyon 
Ekonomik Sètifye , yon moun oswa yon gwoup moun ki satisfè twa nan sis kritè yo dwe nan lis 
aplikasyon lisans lan kòm Moun ki gen Kontwòl Dirèk oswa Endirèk epi yo dwe kontinye 
satisfè twa nan sis kritè yo, kèlkeswa etap nan pwosesis lisans lan. Pou rete kalifye pou 
Revizyon Priyoritè ak nenpòt lòt avantaj ki baze sou sitiyasyon Revizyon Priyoritè pou 
Otonomizasyon Ekonomik, yon aplikan oswa yon titilè lisans dwe kontinye posede oswa 
kontwole a plis 50% pa yon moun oswa yon gwoup moun ki satisfè twa nan sis kritè yo. 

 
Pou resevwa anilasyon frè yo ak rabè pi wo a antanke yon Patisipan nan PES, Patisipan sa a 
dwe nan lis aplikasyon lisans lan kòm yon Moun ki gen Kontwòl Dirèk oswa Endirèk epi li dwe 
konsève omwen 10% patisipasyon nan Etablisman Marigwana a. 

 
• Revizyon priyoritè 

 
Aplikan Priyoritè pou Otonomizasyon Ekonomik Setifye ki kontinye satisfè kritè yo egzije yo 
gen sitiyasyon priyoritè pou aplikasyon pou lisans yo. Komisyon an egzamine aplikan ki gen 
sitiyasyon revizyon priyoritè yo anvan nenpòt lòt aplikasyon. Men, estati priyoritè pa disponib 
pou nouvo aplikan yo jan lalwa mande sa. Gen plis enfòmasyon ki disponib nan seksyon 
"Order of Review" nan konsèy sou Lisans Komisyon an. 

https://mass-cannabis-control.com/wp-content/uploads/2019/11/Fall_2019_Adult_Regs_500.pdf
https://mass-cannabis-control.com/wp-content/uploads/2019/11/Fall_2019_Adult_Regs_500.pdf
https://mass-cannabis-control.com/wp-content/uploads/2019/11/Fall_2019_Adult_Regs_500.pdf
https://mass-cannabis-control.com/wp-content/uploads/2020/02/02.25.2020_Guidance_Document_Licensure.pdf

• Revizyon akselere: 
 
Apre aplikan priyoritè yo, Komisyon an pral egzamine aplikasyon akselere yo anvan dat ak lè 
aplikasyon an te soumèt konplètman. Aplikasyon akselere yo se patisipan PES yo ak antrepriz 
ki pou minorite yo, antrepriz ki pou fanm yo, antrepriz ki pou veteran yo, ansanm ak aplikan 
mikwo-antrepriz yo, aplikan koperativ marigwana atizanal yo, aplikan laboratwa tès 
endepandan yo, ak aplikan kiltivatè deyò yo. Gen plis enfòmasyon ki disponib nan seksyon 
"Order of Review" nan Konsèy sou Lisans Komisyon an. 

 
• Deziyasyon kòm benefisyè Plan Enpak Pozitif 

 
Chak titilè lisans pou yon Etablisman Marigwana dwe soumèt yon plan pou gen yon enpak 
pozitif sou moun ak kominote yo ki afekte yon fason dispwopòsyonèl pa entèdiksyon kanabis, 
ansanm ak objektif yo, pwogram yo, ak mezi yo dwe swiv epi soumèt bay Komisyon an lè 
renouvèlman an. 
Aplikan Priyoritè pou Otonomizasyon Ekonomik Sètifye ak patisipan PES yo deziyen 
espesyalman pami benefisyè plan sa yo. Pou plis enfòmasyon sou plan sa yo, gade Konsèy  
Komisyon an sou Plan pou gen Enpak Pozitif sou Moun ki Afekte yon Fason Dispwopò syonèl. 

 

Pou rete enfòme sou avantaj Komisyon an te kreye a epi patisipe nan diskisyon kap vini yo, 
enskri pou lis notifikasyon jeneral Komisyon an ak bilten PES isit la. 

 
Done 
Komisyon an kontinyèlman pibliye anpil done sou patisipasyon moun majinalize yo kominote 
nan Endistri Legal Kanabis Massachusetts. Sou paj Piblik Dokiman Komisyon an , tcheke dosye 
prezantasyon reyinyon ki pi resan an pou jwenn enfòmasyon ajou sou antrepriz ki pou minorite 
yo, antrepriz ki pou fanm yo, antrepriz ki pou veteran yo, antrepriz ki pou LGBT yo ak antrepriz 
moun andikape yo, epi estatistik sou done demografik ajan ki anrejistre yo. . 

 
Depatman Rechèch la te pibliye rapò enfòmatif sa yo pou piblik la, tankou: 

 
• Yon Egzamen ak Evalyasyon debaz endistri kanabis pou Granmoun Itilize nan 

Massachusetts: Done mache ak patisipasyon endistri (fevriye 2020) 
• Yon Egzamen ak Evalyasyon debaz sou Endistri Kanabis Massachusetts obligatwa 

Plan enpak pozitif  (Oktòb 2019) 
• Pati 2: Vyolasyon 94C ak Ekite Sosyal: Revizyon Literati ak Done Preliminè nan  

Massachusetts -  Yon Revizyon ak Evalyasyon debaz sou itilizasyon Kanabis ak 
sekirite piblik (avril 2019) 

 
Kesyon? Si w gen lòt kesyon konsènan Konsèy sa yo sou Pwogram Ekite a, tanpri kontakte 
Komisyon an nan  Commission@CCCMass.com oswa (774) 415-0200. 

https://mass-cannabis-control.com/wp-content/uploads/2020/02/02.25.2020_Guidance_Document_Licensure.pdf
https://mass-cannabis-control.com/wp-content/uploads/2020/01/Positive_Impact_Plan_Guidance_1.24.20.pdf
https://mass-cannabis-control.com/wp-content/uploads/2020/01/Positive_Impact_Plan_Guidance_1.24.20.pdf
https://mass-cannabis-control.com/wp-content/uploads/2020/01/Positive_Impact_Plan_Guidance_1.24.20.pdf
https://mass-cannabis-control.com/subscribe/
https://mass-cannabis-control.com/documents/#top
https://mass-cannabis-control.com/documents/#top
https://mass-cannabis-control.com/wp-content/uploads/2020/02/Market_Data_and_Industry_Participation_February_2020.pdf
https://mass-cannabis-control.com/wp-content/uploads/2020/02/Market_Data_and_Industry_Participation_February_2020.pdf
https://mass-cannabis-control.com/wp-content/uploads/2020/02/Market_Data_and_Industry_Participation_February_2020.pdf
https://mass-cannabis-control.com/wp-content/uploads/2019/10/Special_Report_A_Baseline_Review_and_Assessment_of_the_Massachusetts_Cannabis-Industry%E2%80%99s_Required_Positive_Impact_Plans-Oct-2019.pdf
https://mass-cannabis-control.com/wp-content/uploads/2019/10/Special_Report_A_Baseline_Review_and_Assessment_of_the_Massachusetts_Cannabis-Industry%E2%80%99s_Required_Positive_Impact_Plans-Oct-2019.pdf
https://mass-cannabis-control.com/wp-content/uploads/2019/04/1.-RR2-94C-Violations-FINAL.pdf
https://mass-cannabis-control.com/wp-content/uploads/2019/04/1.-RR2-94C-Violations-FINAL.pdf
https://mass-cannabis-control.com/wp-content/uploads/2019/04/1.-RR2-94C-Violations-FINAL.pdf
mailto:Commission@CCCMass.com

